
un tour d’horizon 
 

de MC lynniboy met de mariecholler zäme 

chomm mer gönd i'n oschte, well im weschte eschs zom gränne 

ond zwar of üsi eigeni tour d'horizon 

of'm wääg det häre senged mer „aide vojko“ 

egal ob zagreb, sarajevo oder tirana 

performed mer 1A, „igra andela“ 

debii ä chorze zwöschehalt in bukarescht 

hemmer met šlivovic es grosses fäscht 

ond denn gämmer eus met „kustino oro“ dä rescht 

möched de sound, well balkan brass esch s'bescht 

ankered in ankara ond gönned eus es baklava 

euses frauechöörli sengt zom abschloss no „martesa“ 

chomm, chomm, all diä belder im chopf 

chomm, chomm, beld' der e meinig, lo diä belder los 

ech säge: 

chomm, chomm, chomm, chomm do ned so schüüch, ey 

es chonnd scho guet alte, chomme för üüch! 

 

chömed etzt met üüs de sonne entgäge 

ond üüs chond ä gig in skopje gad so gläge 

wend ned noch sangalle, basel oder zöri reise 

lieber in Sophia för all ä rondi schmäisse 

„maki maki“, „mesečina“ oder „mukav tu“ 

oder chli moderner, zom bischpiil met „shape of you“ 

chönd aber au performe we wüeschtenomade 

es schmöckt chli noch kebab be „bahçelere“ 

jetzt riitet mer ade donau rechtig adria 

badid im schwarze meer ond gänd eus „junska igra“ 

bald schtarte mer üsi eigeni balkanreis 

losed nie helen fischer - ziitverschleiss! 

chomm, chomm, all die belder im chopf 

chomm, chomm, beld' der e meinig, lo diä belder etzt los 

ech säge: 

chomm, chomm, chomm, chomm do ned so schüüch, ey 

es chond scho guet alte, chomme för üüch! 


